
KUBABALELANI
Incwadi ebalwe ngowase Xesi ifike ingase nandawo, sesoyikangelela esituba kwezayo inyanga.
IZINTO NGEZINTO.
ISIFO SAMAHASHE kuko indawo ese sikankanywa kuzo.
BENSONVALE kuvakala ukuba kuza kwakiwa isikula sokufundisa incwadi namashishini.
LANGALIBALELE—Omnye wabafazi baka Langalibalele namapakati amabini basaye kumbona ngase Kapa.
IGEZA—kutiwa ngamapepa endaba ase Natal, kuko umfo ogezayo ode wanevcki ezintatu esidla inca yodwa.
E-BAYI umlungu abati ngu Hawsen unikwe iveki etolongweni esebenza nzima ngokusuke abete umfazi wake ngefisa.
E-COLESBERG kuko umfazi ontsundu ekungasazeki ukuba uya kupila na. Ubezisika umqala efuua ukuzibulala ngokuba engasayi funi indoda yake.
E-WODEHOUSE ngomhla 15 ka March kuya kuqe shiswa ngemihlaba etile yakwa u-Rulumente kumntu ofuna umhlaba iminyaka emibini nokuba ide yakufika esihlanwini.
E-QONCE ngomhla 4 ka March kuko imihlaba yakwa Rulumente ekuya kuqeshiswa ngayo pambi kwe ofisi ye Mantyi. Ixesha angayiqeshela lona alinakuba ngapantsi kweminyaka emibini, kanjalo ayinkudlula kumashumi amabini anamnye.
Rev. TIYO SOGA—Elinye lamapepa ase Qonce liti ngaye : Emva kokububa kwalo mfundisi kwavakala ukuba isihlobo sake u-Rev. J. A. Chalmers siza kubala ngempilo nomsebenzi wake. Ngenxa yokubandezelwa zizixakeko akabanga nakuwufeza lomsebenzi kwakamsinya. Bonke baya kuvuya ukuba ngoku akusabi sabako xesha lide pambi kokuba igqitywe ukushicilelwa loncwadi. Iselifeziwe ukubalwa.
E-DIKENI—Kumatyala abese Dikeni ngomhla 7 ka February bekuko nelika Philip Rozani, umfana wakwa Gaga lokwapula umnqopiso wokutshata intombi etile, akuba selede wayilahlekisa. Esigwebeni sayo Imantyi itete kakulu ngokuba lihlazo kwezinto ezinje ngale ngokukodwa kubantu abati bafundile, abangabafundisi bentsapo, njengo Philip Rozani lowo, yati ke makarole £20 nazo zonke indleko zokuza ematyaleni.
OFUNAYO—U-John Mancala wase Cata, uti, Ndi ya funa umfana ongu Mqatane Ngundungoni okaya , lise Cata kwa Qoboqobo. Bemka apa bebabini kodwa wabuya omnye, eselenguye obuza ukuba akakafiki na apa lo simfunayo. Ngumfana omehlo makulu abomvu omnyama kakulu ominyaka ikwishumi eline sixenxe. Amacala abangakuwo ngala akwa Komani.
KUMZANA WASE EDENDALE abantu abantsundu basand’ ukuzakela izindlu zetyalike ezimbini, enye bayirolela £100. Zombini sezihlaulelwe. Kwakiwe kona izikula ezitatu—esamakwenkwe, esentombi, nesabantwana abancinane. Kuzo zozitatu abantwana baya kakuhle emfundweni. Inane labantu abamhlope kulomzi 30, elabantsudu 800. Abafazi baka Langalibalele kona 12, abantwana 38. Usapo lwake olulapo lumana ukuhanjelwa ngumfo wakwa Rulumente eya kulukangela ukuba lungafi yindlala.

EZAMANYE AMAZWE.
I-SFAIN nangoku ayikafumani konwaba, isahlulelene yodwa.
UNYANA OMKULU ka Victoria usapilile E-India bamamkela ngovuyo kuzo zonke indawo afika kuzo.
E-MADAGASCAR—Omnye wemiqondiso yokuba abantu bakona baya hluma ngoku banepepa elishicilelwa ngenteto yabo.
E-SWITZERLAND kuhle ingozi embi kunene ngomhla we Kristmas. Kute kwindlu ebekuhlangenwe kuyo lusapo kwapuka umgangato obungoweplanga, kwafa abantwana abangapezu kwamashumi amahlanu, abenzakeleyo baba sekulwini.
E-MALACCA, kuvakala ukuba umkosi wa Mangesi woyisile kwidabi ebeliko ngomhla 22 ka December, Ngecala lawo kubulewe umntu wamnye kwakupela. wakwamnye no nxweleriweyo. Ama Malay akutshiwo kwindawo abetembele kuyo, ekubonakala ukuba aselencama noko zisamana ukubako intwana ngazinye ezidubula zivele ngemiti.

[bookmark: _GoBack]E-TURKEY kuhle abatile abavukele izipata mandla ngokukalazela ukuti bayabandezelwa ngenxa yokusuke babe nga Makristu. Ekuqaleni zibonakele zingati aziyi kubatini izipata mandla imikosi yazo yoyiswa isand’ ukoyiswa. Kodwa kuvakala ukuba kwidabi lomhla 24 ka December woyisiwe wabulawa kakulu umkosi wabavukeli abo, abasindileyo bancedwa ku- kubalekcla ezintabeni.
I-ABYSSINIA NE YIPUTA zixabene ngomda womhlaba i-Yiputa ibiselide yatumela umkosi e-Abyssinia noko ute kwidabi lokuqala wabulawa kakulu wacitwa, nompati wawo wabulawa. Kubuye kwatunyelwa omnye umkosi, wanikwa umteto wokuba mauze ungangeni kakulu eAbyssinia. Kubonakala ukuba ama Yiputa akanamnqweno wokuquba imfazwe ukuba lomda unokulungiswa ngenye indlela.

EZASE MARKENI.
E-RINI—nge lOOlbs—irasi 7s, imbotyi 10s, amazimba 8s, umgubo 16s, ihabile 7s, itapile 7s 9d, umbona 10 s, ihabile ebuliweyo 8s; isikumba senkomo ngeponti 4d.
E-UITENHAGE—Nge l00lbs:—imbotyi 12s 3d, itapile 10s, umbona 13s 6d, umgubo 15s ; ikulu lezi; tungu zehabile 40s ; isikumba senkomo ngeponti 3 1d ; esegusha sisinye 1s 7d, esebokwe 3s 3d; uboya obulile begusha obungahlanjwanga ngeponti 8 d intsiba ze ranise 4s 9d.
E-BAYI—Nge lOOlbs :—imbotyi 15s, irasi 9s. ihabile 7s, itapile 16s, amazimba 7s 6d, umgubo 12s, umbona 9s ; isikumba senkomo ngeponti 4d, esegusha 5£d, esebokwe lOd, eseseyibokwe 8d; upondo lulunye 4d; uboya begusha obuhlanjiweyo 1s l0d, ne 1s 11d, obungahlanjwanga 8d, obeseyibokwc 1s ll d ne 2s 6 d ; intsiba zenciniba zisusela kwi £2 9s, kude kube kwi £23 15s ngeponti.

